
 

 

 

БАСПАСӨЗ МӘЛІМДЕМЕСІ 
 

Алматы қаласы 2026 жылғы 13 қазан 

 

PhillipCapital клиенттері енді KASE-дегі акциялармен сауда-саттық 
жасай алады 

 

Халықаралық PhillipCapital брокері өз клиенттеріне қазақстандық компаниялардың KASE-де 
айналыста жүрген акцияларымен сауда-саттық жасауға қолжетімдік берді. 

PhillipCapital клиенттері брокердің мобильді қосымшасы арқылы "ҚазМұнайГаз" ҰК" АҚ, 
"Қазақстан Халық Банкі" АҚ, "Қазатомөнеркәсіп" ұлттық атом компаниясы" АҚ және басқа да 
эмитенттердің акцияларын сатып алып, сата алады. Операциялар клиенттің инвестициялық 
шотынан жергілікті серіктес арқылы жүргізіледі. 

PhillipCapital-дың қосылуы шетелдік инвесторлардың Қазақстан қор нарығына қол жеткізу 
мүмкіндігін кеңейтеді. Эмитенттер үшін бұл әлеуетті инвесторлар базасының кеңеюін, ал жалпы 
нарық үшін өтімділіктің артуын білдіреді. 

KASE халықаралық брокерлермен және қаржы институттарымен өзара іс-қимылды дәйекті 
түрде дамытып келеді. 

 

Анықтама үшін: 

"Қазақстан қор биржасы" АҚ (KASE) – Орта Азия өңіріндегі жетекші қор биржасы. KASE 
бағалы қағаздармен жасалған сауда-саттық көлемі жөнінен ТМД биржалары арасында екінші 
орында және акция нарығын капиталдандыру көлемі жөнінен FEAS биржалары арасында бесінші 
орында (2024 жылдың қорытындысы бойынша). Ол – корпоративтік және мемлекеттік бағалы 
қағаздар, халықаралық қаржы ұйымдарының облигациялары, шетел валютасы, ақша нарығындағы 
репо және своп  операциялары, сондай-ақ туынды құралдар үшін әмбебап сауда-саттық алаңы. 
KASE – Халықаралық биржалар федерациясының (WFE), Еуро-Азия қор биржалары 
федерациясының (FEAS) және басқа да халықаралық және отандық кәсіби бірлестіктердің мүшесі, 
сондай-ақ БҰҰ-ның "Қор биржалары орнықты даму үшін" бастамасына қатысушы. 

 

PhillipCapital – 1975 жылы құрылған, штаб-пәтері Сингапурда орналасқан сингапурлық 
қаржы тобы. Компания 15 елде жұмыс істейді және 1,9 млн-нан астам клиентке қызмет көрсетеді. 
Компанияның деректері бойынша басқаруындағы активтер көлемі шамамен 85 млрд АҚШ 
долларынан асады. Топта 5 000-нан астам қызметкер жұмыс істейді, ал акционерлік капиталы 3 
млрд АҚШ долларынан асады. Негізгі қызмет бағыттары – брокерлік қызметтер (акциялар, 
деривативтер, FX), активтерді басқару (Asset Management), сондай-ақ сақтандыру және 
консалтингтік қызметтер. 

 

Қосымша ақпарат: +7 (727) 237 5342, pr@kase.kz. 


